
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 112 TË PARTISË DEMOKRATIKE TË SHQIPËRISË  PËR KUNDËRSHTIMIN E VENDIMIT NR. 288 DATË 12.05.2011 TE KZAZ NR. 17  “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJET E KRYETARIT TË KOMUNËS STEBLEVE, QARKU ELBASAN”.

Komisioni Qendror i Zgjedhjeve në mbledhjen e datës 22.07.2009, me pjesëmarrjen e:
Arben          RISTANI
- 
Kryetar

Dëshira 
SUBASHI
-    
Zv/kryetare

Artan 
LAZAJ

-
Anëtar

Hysen 
OSMANAJ
-
Anëtar

Klement 
ZGURI
-
Anëtar

Pandeli 
VARFI

-
Anëtar

Vera 

SHTJEFNI
-
Anëtare
Shqyrtoi çështjen me 

KËRKUES:
Partia Demokratike e Shqipërisë, përfaqësuar nga Z. Ivi Kaso.
PALË TË INTERESUARA:
Partia Socialiste e Shqipërisë, përfaqësuar nga Av.Eno Bushi dhe   kandidati për kryetar komune Z. Xhavit Boriçi.
OBJEKT:       
Për shqyrtimin e kërkesës ankimore nr.112, të Partisë Demokratike të Shqipërisë, për kundërshtimin e Vendimit 
nr. 288 datë 12.05.2011 të KZAZ-së nr. 17, “Për miratimin e Tabelës Përmbledhëse të Rezultatit për zgjedhjet e kryetarit të Komunës Stebleve, Qarku Elbasan”. 
BAZA LIGJORE: 
Neni 21, pika 1, dhe nenet 133 e vijues, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”, Vendimit nr.8 datë 22.07.2009 të Kolegjit Zgjedhor .
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN

Me shkresën nr. 4317 prot, datë 15.05.2011, drejtuar Komisionit Qendror të Zgjedhjeve, Partia Demokratike e Shqipërisë, përfaqësuar nga z. Ivi Kaso, ka paraqitur kërkesën ankimore me Nr. 112 Regj, me objekt:

• Kundërshtimin e vendimit nr.288 datë 12.05.2011të KZAZ–së nr. 17, “Për miratimin e Tabelës Përmbledhëse të Rezultatit për zgjedhjet e kryetarit të Komunës Stebleve, Qarku Elbasan. 

•  Rimumërimin e votave.
Komisioni Qendror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës, 22.05.2011, ora 18:00, zhvilloi shqyrtimin administrativ të kërkesës ankimore nr. 112 me nr. 4317 prot, datë 15.05.2011, sipas objektit të sipërcituar.
KQZ, pasi verifikoi pjesëmarrjen e ankuesit, mori në shqyrtim kërkesat e paraqitura respektivisht nga: Partia Socialiste e Shqipërisë dhe nga kandidati për kryetar të Komunës Stebleve z. Xhavit Boriçi, të depozituara në Komisionin Qendror të Zgjedhjeve për të marrë pjesë në shqyrtimin e ankimit administrativ të kërkesës ankimore nr.112, si palë  të interesuara dhe pasi i çmoi këto kërkesa në përputhje me nenin 133,  pika 1, 2 dhe 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, vendosi pranimin e tyre si palë të interesuara në këtë proces.

Pala ankuese në kërkesën ankimore ngre pretendimin se: 
Vendimit nr.288 datë 12.05.2011të KZAZ–së nr. 17 “Për miratimin e Tabelës Përmbledhëse të Rezultatit për zgjedhjet e kryetarit të Komunës Stebleve, Qarku Elbasan:
     •   Ka dalë në kundërshtim me ligjin zgjedhor,
     •   Salla në të cilën janë numëruar votat ka qënë tejet e mbushur me njerëz.
     •   Gjatë proçesit të numërimit anëtarët e GN-ve të Partisë Demokratike kanë qënë nën presionin dhe trysninë e segmenteve të Partisë Socialiste, duke e bërë të pamundur bërjen e shënimeve përkatëse sipas procedurave të parashikuara në Kodin Zgjedhor,

    • GNV-të e Partisë Socialiste kanë konsideruar si të kontestueshme shumë vota të cilat ishin në favor të kandidatit të Partisë Demokratike,

    •  Shumë vota të vlefshme janë quajtur të pavlefshme duke mos respektuar  përcaktimin që bëhet në nenin 117, pika 2 të Kodit Zgjedhor, 

    •  Nga ana e Partisë Socialiste janë sjellur rreth 400 zgjedhës të cilët janë me vendbanim në Tiranë, për të votuar në Komunën Stebleve përkatësisht në QV nr. 2557.
    •  Në Vendimin nr. 288 datë 12.05.2011të KZAZ–së nr.17, të Qarkut Elbasan, referuar mendimit të pakicës, rezulton se disa nga anëtarët e GNV-ve nuk kanë zbatuar kriteret për vlerësimin e votave sipas nenit 117, pika 2 dhe 3, nenit 118, pika 3 të Kodit Zgjedhor.
Në këto kushte kërkohet që të merren në cilësinë e provave:
Vendimi nr. 288 datë 12.05.2011 të KZAZ–së nr.17, të Qarkut Elbasan.

Subjekti ankues Partia Demokratike, e ftuar në seancë nga Kryetari i KQZ, për të dhënë shpjegimet rreth kërkimit të paraqitur, parashtroi se:

Praktika e krijuar nga KQZ, ka qënë e tillë që edhe fillimi i provës ose ndonjë shënim në dokumentacionin zgjedhor përbënte arsye të mjaftueshme për ta thelluar hetimin  administrativ dhe për të arritur te prova. Ashtu siç u deklarua nga kandidati, vihet re lehtësisht se në vendimin nr. 288, datë 12.05.2011 të KZAZ-së nr.17 “Për miratimin e tabelës përmbledhëse të rezultatit për zgjedhjet e kryetarit të Komunës Stebleve, Qarku Elbasan” tre prej anëtarëve kanë votuar kundër këtij vendimi. Sipas pretendimeve të tij, referuar çeshtjes konkrete, nuk jemi në rastet tipike të ankimit pa shkak kur vendimi miratohet me 7 vota pro, pra kur ankuesi nuk ka shkaqe ose motive për t’u ankuar dhe për t’u paraqitur para KQZ. Referuar vendimit nr. 288, datë 12.05.2011 të KZAZ-së nr.17 tre komisioneret, të cilët jo vetem kanë votuar kundër por edhe kanë arsyetuar mendimin e tyre për atë çfarë kanë konstatuar gjatë procesit të numërimit dhe të vlerësimit të votave. Kemi një indicje dhe shënime të qarta të tre prej anëtarëve të KZAZ të cilët pretendojne të njëjtën gjë, që vota të pavlefshme janë konsideruar si të vlefshme, ose vota të cilat ishin qartësisht të lexueshme janë konsideruar si të pavlefshme.

Mbështetur në sa më sipër ankuesi kërkoi thellimin e hetimit administrativ, duke administruar Librin  e Protokollit, Procesverbalin e Konstatimeve dhe filmimet e kamerave të GNV-ve në mënyrë që të hidhet drite mbi këtë pikë.
Pala e interesuar, kandidati për kryetar Komune Z. Xhevit  Boriçi, i ftuar në seancë për të dhënë shpjegime, parashtroi se bashkohet me pretendimet e pales ankuese Partia Demokratike e Shqipërisë. Gjatë shqyrtimit administrativ z. Boriçi kërkoi rinumërimin e votave të pavlefshme në QV nr.2759, në të cilën nuk korrespondojnë dy ndër kodet e sigurisë.
Pala e interesuar, Partia Socialiste e Shqipërisë, në prapësimet e saj kërkoi rrëzimin e kërkesës si të pabazuar në prova dhe në ligj. Njëkohësisht parashtroi se: Vendimi nr.288 date 12.04.2011, “Për miratimin e Tabelës Përmbledhëse të rezultateve për Zgjedhjet e kryetarit të Komunës Stebleve, Qarku Elbasan” është marrë me 4 vota pro dhe 3 kundër. Sipas tij, referuar pretendimeve të parashtruara nga ankuesi gjatë shqyrtimit administrativ edhe vetë numëruesit që e kanë mbështetur koalicionin që e ka propozuar kandidatin, nuk kanë pasur pretendime lidhur me vlerësimin e votave që kanë gjetur brenda në kuti. Për më tepër pretendimi i ngritur se një kuti paska pasur kode të ndryshme, nuk rezulton në kërkesën ankimore dhe u nxor gjatë shqyrtimit administrativ.
Pas paraqitjes së pretendimeve dhe të prapësimeve të palëve për nevoja të hetimit administrativ, Komisioni Qendror i Zgjedhjeve vendosi të administrojë si prova: Librin  e Protokollit, Procesverbalin e Konstatimeve të KZAZ nr. 17, Qarkut Elbasan.
Nga analiza ligjore e provave të adminstruara gjatë shqyrtimit administrativ, pretendimeve dhe prapësimeve të palëve në këtë proces, KQZ-ja konstaton se kërkesa ankimore e paraqitur nga Partia Demokratike, është e pabazuar në prova dhe në ligj.
Në referim të nenit 116, dhe nenit 118 të Kodit Zgjedhor, në rast se anëtarët e Grupeve të numërimit apo vëzhguesit e subjekteve ankuese, do të konstatonin pasaktësi apo parregullsi gjatë procesit të numërimit dhe vlerësimit të votave, kishin të gjithë të drejtën dhe mundësinë ligjore për t’i pasqyruar këto parregullsi apo kontestime në dokumentacionin zgjedhor; siç është Procesverbali i Konstatimit dhe Libri i Protokollit të Mbledhjeve, procedura të përcaktuar me detaj në nenet e sipërcituara. 
Nga verifikimi i dokumentacionit zgjedhor të administruar në cilësinë e provës gjatë  hetimit administrativ, rezulton se asnjë nga pretendimet e ngritura prej ankuesve nuk gjen pasqyrim. 

Nga verifikimi i Procesverbalit të Konstatimeve të KZAZ Nr. 17, në faqen 14, rezulton se në QV nr. 2759 kemi një mosrakordim kodesh. Sipas proçesverbalit të QV në vend të kodeve 068506 ekziston 068560 dhe 068504 ekziston 068540.
Në  nenin 117, pika 1 të Kodit Zgjedhor parashikohet ndarja e votave në vota të vlefshme dhe të pavlefshme. Procedura e vlerësimit të votave prej anëtarëve  të GNV parashikohet në nenin 118 të Kodit Zgjedhor. Kështu nëse një prej anëtarëve të GNV-së dhe vëzhguesve të subjekteve zgjedhore shprehet vullneti për vlerësimin e votes si të vlefshme apo të pavlefshme, atëherë vota fiton menjëherë këtë cilësi dhe vijohet me vlerësimin e votave të tjera duke filluar nga numëruesi parë i GNV-së.
Në procesin e vlerësimit të votave mund të ndodhemi para faktit që vota të caktuara të mos vlerësohen njësoj prej anëtarëve të GNV-së lidhur me vlefshmërinë apo pavlefshmërinë  e tyre. Këto vota kanë cilësinë e votave të kontestuara, në bazë të nenit 118, pika 2 e Kodit Zgjedhor. Në nenin 118, pika 4 të Kodit Zgjedhor GNV-ja ka detyrimin për të rivlerësuar votat e kontestuara, me qëllim që ato të grupohen si vota të vlefshme apo të pavlefshme. Nëse edhe gjatë procesit të rivlerësimit të votave të kontestuara prej GNV-së paraqiten kontestime prej anëtarëve të GNV-së apo vëzhguesve të subjekteve zgjedhore, atëherë është KZAZ-ja e cila bën  vlerësimin e votave të kontestuara duke marrë një vendim të veçantë për këtë qëllim, duke e përfshirë këtë rezultat në tabelën përkatëse të rezultatit të qëndrës së votimit që harton GNV-ja. Praktika e Kolegjit Zgjedhor (shih vendimin nr.8 datë 22.07.2009), në interpretimin e termit “vota të caktuara” i përdorur në nenin 138, pika 3 të Kodit Zgjedhor, duhet të kuptohet si “vota të kontestuara” prej anëtarëve të GNV-së apo vëshguesve të subjektit zgjedhor, për të cilat është ndjekur procedura e rivlerësimit dhe ekziston një vendimarrje e KZAZ-së, siç parashikohet ne nenin 118, pika 4.
Siç kemi cituar më lart në Procesverbalin e Konstatimeve, të mbajtura nga GNV-ja e KZAZ-së nr. 17, të Qarkut Elbasan, nuk rezulton të jenë paraqitur kontestime prej anëtarëve të Partisë Demokratike në GNV apo vëzhguesve të këtij subjekti, lidhur me vlerësimin e votave të numëruara.
Nga verifikimi i dokumentacionit të mësipërm rezulton se, asnjë nga pretendimet e ngritura prej palës ankuese nuk gjen pasqyrim dhe se nuk ekzistojnë prova, apo shkaqe të mjaftueshme të kontestuara në dokumentacionin zgjedhor, qe të shërbejë si indicje për të thelluar hetimin administrativ në kërkimin e provave të tjera siç mund të jetë edhe rimunërimi dhe rivlerësimi i votave.
Për sa më sipër, Komisioni Qendror i Zgjedhjeve, çmon se kërkesa ankimore nr.112 regj, e depozituar nga Partia Demokratike e Shqipërisë, është e pabazuar në prova dhe në ligj.
PËR KËTO ARSYE

Mbështetur në nenin 21, pika 1 dhe 17  neni 116, neni 117, neni 118, nenet 132 e vijues dhe neni 143, pika 1, germa b të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
V E N D 0 S I:
1. Rrëzimin e kërkesës ankimore nr. 112, të paraqitur nga Partia Demokratike.
2. Lënien në fuqi të vendimit nr. 288 datë 12.05.2011 të KZA-së nr. 17, “Për miratimin e Tabelës Përmbledhëse të Rezultatit për zgjedhjet e kryetarit të Komunës Stebleve, 
             Qarku Elbasan”.

3. Ky vendim hyn në fuqi menjëherë.
4.
Kundër këtij vendimi, mund të bëhet ankim në Kolegjin  Zgjedhor Tiranë, brenda  pesë ditëve nga shpallja e tij.

Arben          RISTANI 

Kryetar

Dëshira 
SUBASHI   

Zv/kryetare

Artan 
LAZAJ

Anëtar

Hysen 
OSMANAJ

Anëtar

Klement 
ZGURI

Anëtar

Pandeli 
VARFI

Anëtar

Vera 

SHTJEFNI

Anëtare

                                      Nr.  707 i Vendimit
              Data 22.05.2011 e Vendimit       Ora 18:00 e Vendimit

Për shqyrtimin e kërkesës ankimore nr. 112, të Partisë Demokratike të Shyqipërisë,

për kundërshtimin e vendimit nr. 288 datë 12.05.2011 të KZA-së nr. 17, “Për miratimin
e Tabelës Përmbledhëse të Rezultatit për zgjedhjet e kryetarit të Komunës Stebleve, Qarku Elbasan”.

